
ద్దులమోము జూడఁగానక

పొలుబాపుచు నుంటి తేలు బుడుకుటకతనన్. 207



ఉ. నాయతిఘోరవేదననినాదములన్ దయవుట్టి వీథిలో

బోయెడునట్టి యీపరమపుణ్యుఁడు గ్రక్కున మంత్రశక్తిచే

నాయువు నిల్పె నీతని మహాద్భుతసద్గుణ మెంచగాఁ దరం

బే యిక నేల బిడ్డఁగని పేరిడఁగావలయున్ మనోహరా! 208



సీ. పడకఁ దెఱువరు లిద్దఱు బాపనయ్య

లదిగొ చావడి బవళించి నిదురలేక

యన్నియును చూచుచున్నవా రడిగి జూడు

యెన్నిపాటులు పడితినో యిటకు మునుపు. 209



మ. అనినం దత్పతి జారునిం బొగడి నాప్రాణంబు రక్షించి తం

చును పైపచ్చడ మిచ్చి వీడ్కొలిపె నచ్చోతద్వధూచాతురీ

జనితాశ్చర్యులు భూసురుల్ నిజనివాసప్రాప్తులై రంచు మె

త్తనివాక్యంబుల చిల్క బల్కునెడ ప్రాతర్వేళ గావచ్చినన్. 210



గీ. కోమటి మెఱుంగు సిబ్బెపుగుబ్బలాడి

యంతిపురమున కరిగి సాయంత నాప్తి

గాచి గైచేసికొని మహీకాంతుసంగ

మాభిలాషంబుతోఁ జేర నరుగదేర. 211



క. కనుగొని గుణసారుం డో

వనితా జనియెదవె ధరణీవల్లభుకడకున్

జను మిక నొకకథగల దది

విను మనుచుం బలుకఁదొడఁగె వేడుకబొడమన్. 212

